
Ŋmayem afi lɛ ji nikpamɔ afi ko ni ayeɔ yɛ Daŋme shikpɔji babaoo anɔ tamɔ Shai, 
Manya k.n.k.n. Ŋmayem shishi ji ŋmaa hee yeli. Ejaakɛ ŋmaa ji Daŋmemɛi aniyenii 
titri ni no hewɔ lɛ edumɔ kɛ ekpamɔ tsɔɔ GaDaŋme afi bei lɛ kanemɔ.

NIBII NI AFEƆ YƐ ŊMAAYEMI AFI LƐ MLI

 Abladei Agɔŋ Sramɔ: Ajeɔ Ŋmayem shishi kɛ abladei agɔŋ sramɔ. Maŋtsɛmɛi kɛ 
Asafoiatsɛmɛi yayeɔ ŋkpai yɛ Abladei lɛ asai lɛ anɔ. Afeɔ enɛ kɛkaiɔ abladei ni eshi 
kɛ tee hiimeji abɔɔ lɛ mli loo egboi lɛ. Yei kɛ amɛhe wooo nɛkɛ kusum nɛɛ feemɔ 
mli. Kɛji Asafoiatsɛmɛi lɛ kɛ maŋtsɛmɛi lɛ tee gɔŋ ni amɛku amɛsɛɛ kɛmiiba lɛ 
maŋbii lɛ bakpeɔ amɛ ni no lɛ hii kɛ yei fɛɛ fataa he kɛyakpeɔ onukpai lɛ. Afeɔ enɛ kɛ 
oshebɔɔ kɛ lalai ni yei lɛ fɔɔ mamai kɛ bleoi kɛ tsei abaji. No mli nɔŋŋ lɛ 
Asafoiatsɛmɛ lɛ hu joɔ ni amɛbɔɔ ŋsrai.

Kro Gɔŋ lɛ Nɔ Sramɔ: Nɔni nyiɛ Abladei agɔŋ sramɔ lɛ sɛɛ ji akɛ afaagbɛ kɛyasraa 
Kro goji lɛ anɔ. Leebi hiɛ pampam lɛ wulɔmɔ kɛ maŋtsɛ feɔ kusum kɛgbeleɔ gɔŋ lɛ 
naa yɛ kɔkɔɔ mli loo yɛ teemɔ mli. No sɛɛ lɛ mɔ fɛɛ mɔ nyɛɔ eyaa gɔŋ lɛ nɔ yakwɛɔ 
nɔni yaa nɔ yɛ jɛi. Tsɛ agbeleɔ gɔŋ lɛ nɔyaa mra moŋ nɛ, shi mɛi titri yaa gɔŋ lɛ nɔ 
shwane mli. Kɛji aakpleke shi kɛmiijɛ gɔŋ lɛ nɔ kɛmiiba lɛ. Ajoɔ ni ajie hiɛtsɛrɛ aahu 
kɛboteɔ duŋ mli tɔɔ.

Gwabɔɔ Wulu lɛ: Ajeɔ gwabɔɔ lɛ shishi kɛjɛɔ Sohaa kɛmɔɔ Hɔɔ, ni maŋtsɛmɛi ni yɔɔ 
maŋ lɛ mli lɛ fɛɛ bataa shi, ni wulɔmɔ lɛ jaa ŋmaa ehaa amɛ fɛɛ. Ajoɔ kusum joi 
srɔtoi ni kui srɔtoi laa Klama lalai tamɔ Dipo yei lɛ nɛkɛ kɛ wɔyei lɛ. No sɛɛ lɛ maŋtsɛ 
nukpa ni ji Kono lɛ wieɔ etsɔɔ maŋbii. Ni kɛ agbe gwabɔɔ lɛ naa lɛ atereɔ maŋtsɛmɛi 
lɛ kɛyaa amɛwei amli kɛ joo kɛ miishɛɛ.

